ՀԻՄՆԱՎՈՐՈՒՄ
« ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՆՈՅԵՄԲԵՐԻ 26-Ի N 1878-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	Իրավական ակտի ընդունման անհրաժեշտությունը

	1. Հայաստանի Հանրապետության կառավարության 2020 թվականի նոյեմբերի 26-ի ««Գյումրի քաղաքի երեխաների սոցիալական հոգածության կենտրոն» և «Գյումրու Ֆրիտյոֆ Նանսենի անվան երեխաների խնամքի եվ պաշտպանության N 2 գիշերօթիկ հաստատություն» պետական ոչ առեվտրային կազմակերպությունները միաձուլման ձևով վերակազմակերպելու և «Շիրակի մարզի երեխայի եվ ընտանիքի աջակցության կենտրոն» պետական ոչ առեվտրային կազմակերպություն ստեղծելու, գույք հետ վերցնելու եվ ամրացնելու, և Հայաստանի Հանրապետության կառավարության 2019 թվականի հոկտեմբերի 31-ի N 1507-Ն որոշման մեջ փոփոխություններ կատարելու մասին» N 1878-Ն որոշման (այսուհետ՝ որոշում) N 1 Հավելվածի NN 35-րդ, 36-րդ, 37-րդ, 38-րդ, 39-րդ և 40-րդ կետերում նշված գույքը ամրացված է Հայաստանի Հանրապետության աշխատանքի և սոցիալական հարցերի նախարարությանը (այսուհետ՝ նախարարություն) և  2017 թվականին պահատվության երկու պայմանագրերով (կցվում են) հանձնվել է նախկին «Գյումրու Ֆրիտյոֆ Նանսենի անվան երեխաների խնամքի եվ պաշտպանության N 2 գիշերօթիկ հաստատություն» պետական ոչ առևտրային կազմակերպությանը:
Անհրաժեշտ է որոշման N 1 Հավելվածից հանել տեխնիկական սխալի հետևանքով ներառված վերոնշյալ գույքը, այն հետ վերցնել նախարարությունից և անհատույց օգտագործման իրավունքով ամրացնել «Շիրակի մարզի երեխայի եվ ընտանիքի աջակցության կենտրոն» պետական ոչ առեվտրային կազմակերպությանը (այսուհետ՝ կազմակերպություն):
2. Հայաստանի Հանրապետության կառավարության 2019 թվականի հունիսի 06-ի N 706-Ն որոշման N 3 Հավելվածով նախկին «Գյումրու Ֆրիտյոֆ Նանսենի անվան երեխաների խնամքի եվ պաշտպանության N 2 գիշերօթիկ հաստատություն» պետական ոչ առևտրային կազմակերպությանը ամրացվել է մեկ հատ տպիչ՝ Panasonic Lasser Brodher HL 2150 NR մակնիշի, որը վերոնշյալ կազմակերպությունների վերակազմակերպման ժամանակ չի ներառվել որոշման N 1 Հավելվածում:
Անհրաժեշտ է որոշման N 1 Հավելվածում կատարել լրացում: 

	Ընթացիկ իրավիճակը և խնդիրները

	1. Որոշման N 1 Հավելվածի NN 35-րդ, 36-րդ, 37-րդ, 38-րդ, 39-րդ և 40-րդ կետերում նշված գույքը հաշվառված է նախարարության հաշվեկշռում, սակայն այն ներառվել է որոշմամբ կազմակերպությանը անհատույց օգտագործման իրավունքով ամրացվող  գույքի ցանկում:
2. Հայաստանի Հանրապետության կառավարության 2019 թվականի հունիսի 06-ի N 706-Ն որոշման N 3 Հավելվածով նախկին «Գյումրու Ֆրիտյոֆ Նանսենի անվան երեխաների խնամքի եվ պաշտպանության N 2 գիշերօթիկ հաստատություն» պետական ոչ առևտրային կազմակերպությանը ամրացվել է մեկ հատ տպիչ, սակայն այն չի ներառվել որոշմամբ կազմակերպությանը անհատույց օգտագործման իրավունքով ամրացվող  գույքի ցանկում:

	Կարգավորման նպատակը և բնույթը

	      Նախագծով առաջարկվում է կարգավորել վերոնշյալ բացթողումները և՝
1. Որոշման N 1 Հավելվածում ուժը կորցրած ճանաչել NN 35-րդ, 36-րդ, 37-րդ, 38-րդ, 39-րդ և 40-րդ կետերը, դրանք հետ վերցնել նախարարությունից և ամրացնել կազմակերպությանը:
2. Որոշման N 1 Հավելվածով կազմակերպությանը ամրացվող գույքի ցանկը լրացնել՝ Հայաստանի Հանրապետության կառավարության 2019 թվականի հունիսի 06-ի N 706-Ն որոշման N 3 Հավելվածով նախկին «Գյումրու Ֆրիտյոֆ Նանսենի անվան երեխաների խնամքի եվ պաշտպանության N 2 գիշերօթիկ հաստատություն» պետական ոչ առևտրային կազմակերպությանը ամրացված մեկ հատ տպիչով:

	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	Չկա:

	 Նախագծի մշակման գործընթացում  ներգրավված  ինստիտուտները և անձինք

	      Նախագիծը մշակվել է նախարարության համապատասխան ստորաբաժանումների մասնագետների կողմից:  

	 Ակնկալվող արդյունքը

	      Իրավական ակտի ընդունման արդյունքում կապահովվի՝
- որոշման N 1 Հավելվածում նշված գույքի տնօրինման և օգտագործման հետ կապված  խնդիրների լուծումը,
- նախարարության և կազմակերպության հաշվեկշիռներում հաշվառված՝ պետական սեփականություն հանդիսացող գույքի հաշվառման հավաստիությունը:  



Որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

